
էնվերի գլխավորությամբ Թուրքական զորքերի ընդհանուր եւ անակնկալ հարձակումը 
Կովկասյան ռազմաճակատում 1914 թ. վերջերին առաջ բերեց ռուսական զորամիավորում
ների ընդհանուր նահանջ' Սեւ ծովից մինչեւ Սալմաստ եւ Ուրմիա:

Արդյունքում, 1914 թ. դեկտեմբերի 16(29)-ին Պարսկաստանում գտնվող ռուսական զորքե
րը գեներալ Ֆ. Չերնոզուբովի գլխավորությամբ' գեներալ Ա. Միշլաեւսկուց1 կողմից հրաման 
ստացան նահանջել դեպի Տուլֆա, որի «պատճառը,- Ա. Եկարյանի հավաստմամբ, չհասկ
ցանք, բայց որոշ էր թէ թրքական ճնշումը չէր որ զիրենք ստիպած էր այդ քայլը առնելու»2 եւ 
որը ° .  Ֆ. Լուդշուվեյտի դիտարկմամբ հազիվ թե նպատակահարմար էր3: Կովկասյան բա
նակի հրամանատարն իր այդ հրամանը հիմնավորում էր նրանով, որ անհրաժեշտ էր կրճա
տել «ռազմավարական ճակատը»' նախապատրաստվող Սարիղամիշի ճակատամարտը 
հաջողությամբ իրականացնելու համար եւ բացի այդ, անհրաժեշտ էր համարում պաշտպա- 
նել Անդրկովկասի սահմանները թուրքական գերակշռող ուժերից: Իսկ Հ. Մորգենթաուն այն 
գնահատում է որպես «լավ ռազմագիտութիւն մը ... յաղթական բնակին համար»4 նահանջող 
թուրքական զորքը հիմնովին ջախջախելու համար: Թեեւ գեներալ-մայոր Ֆ. Չերնոզուբովը 
ապացուցում էր, որ նահանջը ոչնչով չէր արդարացվում, սակայն ի վերջո նա ստիպված էր 
ենթարկվել իր վերադասի հրամանին:

Այդ ամենի հետեւանքը եղավ այն, որ 1914 թ. դեկտեմբերի 27-ին «ցոլքի պէս կաթած» 
ռուսական գորքերը առանց մարտի թողեցին Սոուջբուլաղը եւ Բաշկալեն, որոնք գրավվեցին 
Տեւդեթի եւ Խալիլի (որը հետագայում Դիլմանում պարտվեց Թ. Նազարբեկյանին եւ Անդ

1 Ա. Զ. Միշլաեւսկին (1856 -?), ռուսական զորքերի Կովկասյան բանակի գլխավոր հրամանատար գեներալ 
կոմս Ի.Ի. Վորոնցով-Դաշկովի օգնականն էր, 1914 թ. դեկտեմբերի 11(24)-ին գեներալ Ն.Ն. Յուդենիչի հետ 
ժամանելով գործող բանակ նա ստանձնում է ռուսական զորքերի գլխավոր հրամանատարությունը. տես 
«Список генераламь по старшинству!, Петроградъ, 1914, էջ 137, նաեւ К.А. Залесский, Первая мировая 
война, биографический энциклопедический словарь, М., 2000, էջ 158-159:

2 «Յուշեր Արմենակ °կարեանի», Գահիրե, 1947, էջ 182:
3 Տես Е.Ф. Лудшувейт, Турция в годы первой мировой войны, 1914-1918 гг.. военно-политический очерк, 

М., 1966, էջ 76:
4 Տես «Ամերիկեան դեսպան Մր. Մօրկընթաուի Յիշատակները եւ հայկական °ղեռնին գաղտնիքները», 

Կ.Պոլիս, 1919, էջ 247:

րանիկին) թուրք-քրդական ուժերի կողմից: Այդ առիթով 1914 թ. նոյեմբերի 30-ին Տեւդեթի 
փոխանորդ Շերիֆ բեյը մասնավոր գրությամբ ժողովրդին ծանուցեց. «Մեր արսլան կուսա
կալի ջանքերով թշնամին յետ շպրտուեցաւ: Ամէն ոք անդորր ու խաղաղ իր գործերով թող 
զբաղվի»5: Այնուհետեւ, 1915 թ. հունվարի 5-ին թուրքերը գրավեցին Ուրմիան, Մարաղան, 
հունվարի 8-ին' Սալմաստը, Խոյը, իսկ 1915 թ. հունվարի 14-ին թուրքական առաջապահ ու
ժերը եւ քրդական ջոկատները'թուրքական սպա Ահմեդ Մուխթար Շամխալի հրամանատա
րությամբ մուտք գործեցին Թավրիզ6 իրենց հետ տանելով ավերի, կողոպուտի, կոտորած
ների եւ արյան մողոքը: Միաժամանակ քաջալերիչ հայտարարություններով բարձրացվեց 
թուրքերի բարոյալքված տրամադրությունը եւ կասեցվեց նրանց մեջ տիրող խուճապը:

Իրականում, թուրքական քաղաքացիական եւ զինվորական իշխանությունները մտածում 
էին ոչ թե հարձակման անցնել հակառակորդի դեմ, հետապնդել նրան եւ նրա դեմ կռվել, այլ 
իրենց ուժերը կենտրոնացնել վանի շրջանի գյուղերի հայ բնակչությանը կոտորելու համար: 
Այդ մասին ԱՄՆ դեսպան Մորգենթաուի հուշերում կարդում ենք, որ վանի շրջանում «թիւրք 
զօրավարներու աչքին' Ռուսներուն ետ քաշուիլը պատերազմին մէկ բարեբաղդ դարձուածքն 
էր, գլխաւորաբար անոր համար, որ' Հայերը կը զրկէր իրենց պաշտպաններէն եւ անոնց բաղ
դը կը յանձնէր թիւրք բանակին: Հետեւաբար, փոխանակ նահանջող թշնամիին հետեւելու, 
թիւրք բանակը ետ դարձաւ եւ վանի հողամասը արշաւեց: Փոխանակ ռուսական մարզուած 
զինուորներով բանակին դէմ կռուելու, Թիւրքերը իրենց հրացանները, գնդացիրները եւ ուրիշ 
զէնքերը դարձուցին վանի գիւղերը բնակող կիներուն, տղոց եւ ծերերուն դէմ»7:

Հետեւաբար, ռուսների նահանջից երես առած թուրք կառավարությունը բազմաթիվ ան
գամ բռնի, արհեստական առիթներ ստեղծեց հայ-թուրքական ընդհարումներ սկսելու եւ 
գուցե այն իրեն համար նպաստավոր ձեւով վերջացնելու համար' նախքան կամավորական 
գնդերի վերադարձը: Բայց միշտ տեղի հասարակական-քաղաքական ուժերի շրջահայաց 
քաղաքականությունն ու ժամանակ շահելու հեռատեսությունը թույլ չտվեց բարդություններ 
առաջացնելու, կամ ստեղծված դեպքում հաջողվեց խաղաղեցնել եւ տեղն ու տեղը վերջաց
նել'միայն «մեր» կռիվն ու կամավորական գնդերի առաջխաղացումն իրար մոտեցնելու մտա
հոգությամբ:

Այդուհանդերձ, թուրքերին հաջողվեց իրենց հայաջինջ եւ հայահալած քաղաքակա
նությունը վասպուրականում գործողության մեջ դնել այն բանից հետո, երբ ռուսական զոր
քերը ժամանակավորապես հետ քաշվեցին գրավված վայրերից, իսկ «սմքած թուրքը նորէն 
շունչ առաւ, սկսաւ յոխորտալ... սիրտ առաւ, նոր ուժեր կազմակերպեց»8:

Հ. Կոսոյանը նկատում է, որ «Ռուսական նահանջով վասպոտականը մտաւ ճգնաժամի 
երկրորդ փուլին մէջ, որու ատեն մինչեւ այդ դեռ քողարկուած, այժմ ցայտուն արտայայտուե
ցաւ պաշտօնական կառավարութեան խէթ եւ հակահայ ռէժիմը. ռէժիմ մը, որ վերագրաւուած 
շրջաններու մէջ սկսեց հայ տարրի կոտորած, թալան, արիւն ու աւեր սփռել, իսկ միւս գաւառ
ներու մէջ սանձարձակ բռնութիւն, հալածանք»9:

Սահմանագծի ուղղությամբ կատարված ռազմական գործողությունները եւ դեպքերը եւ

5 Հ. Կոսոյեան, վան-Քաղաքամիջի Ապրիլեան կռիւները, Երեւան, 1992, էջ 19:
6 Տես Е.Ф. Лудшувейт, էջ 76-77, նաեւ' « Իրանը Առաջին համաշխարհային պատերազմի նախօրյակին եւ 

պատերազմի տարիներին», ուսումնական առաջադրանքներ եւ մեթոդական օժանդակ նյութեր, Երեւան, 1984, 
էջ 23:

7 «Ամերիկեան դեսպան Մր. Մօրկընթաուի Ցիշատակները եւ հայկական Եղեռնին գաղտնիքները», էջ 247:
8 «Ցուշեր Արմենակ Եկարեանի», էջ 183:
9 Հ. Կոսոյեան, վան-Քաղաքամիջի Ապրիլեան կռիւները, էջ 19:

ռուսական զորքի 1914 թ. նահանջը արձագանք գտան Վասպուրականի գավառներում, եւ 
թուրքական իշխանություններն անմիջապես ձեռնամուխ եղան սահմանամերձ գյուղերի 
հայկական եւ ասորական բնակչության կոտորածին ու թալանին, որը եւ դարձավ «արեւմ- 
տահայ հատուածի աշխարհասասան ողբերգութեան նախաբանը»10: Արեւմտահայության 
բնաջնջումը սկսվեց հենց Վան-Վասպուրականից:

Սակայն, ինչպես իրավացիորեն նկատել է Հալեպի գերմանական հյուպատոս Ռոսլերը 
ռեյխսկանցլեր Բետման-Գոլվերգին ուղղված իր 1915 թ. դեկտեմբերի 20-ի «Գերմանիայի 
պատասխանատվությունը արմենոցիդի փաստերի կոծկման վերաբերյալ» զեկուցում, Վանի 
նահանգում կատարված կոտորածները իր հոծ հայ ազգաբնակչության, հատուկ պայմաննե
րի եւ ռազմական գործողությունների թատերաբեմի պատճառով ուշադրության չի զարնվել11: 

Թուրքական կառավարությունը դասալիք եղած հայ զինվորներին հետապնդելու պատր
վակով, «1914-ի դեկտեմբերէն սկսելով, գրեթէ ամէն կողմ ծայր տւած էին յարձակումներ հա
յերու եւ իրենց ինչքին դէմ»12, որն ուղեկցվում էր գյուղերում տների հրդեհով, գույքի բռնագ- 
րավմամբ եւ նույնիսկ սպանություններով:

«Թուրք ոստիկանները,- գրում է Գեւորգ ° .  Կաթողիկոսը Ռուսաստանի Արտաքին գործե
րի նախարար Ս.Դ. Սազոնովին ուղղված իր 1914 թ. մայիսի 14-ի նամակում,- Վանի վիլայե
թում զինակոչի կամ իբր հասարակական աշխատանքների անվան տակ հավաքում են հայ 
տղամարդկանց եւ հայրենի վայրերից հեռու ենթարկում են գնդակահարության, իսկ կանանց 
եւ երեխաներին առեւանգում են»13:

Թուրքական կառավարության վարած քաղաքականությունն օրեցօր գնալով դառնում է 
թշնամական, ապա'հայասպան, իսկ երկիրը գնալով ենթարկվում է անիշխանության: Ապա
հովություն բնավ չկար, գյուղից-գյուղ եւ քաղաքից-քաղաք երթեւեկելը դառնում է անհնար: 
Հայ գյուղացիները կառավարության գաղտնի թելադրանքով լուռ կերպով ենթարկվում են 
զինված քրդերի եւ բաշիբոզուկ միլիսների սանձարձակ շահատակություններին, խուզար
կություններին, ահաբեկմանը, ծեծին եւ թալանին, որոնց մեջ մասնակցություն ունեցան ոչ 
միայն քրդերը եւ կանոնավոր բանակը, այլեւ տեղական պաշտոնյաները:

Անասելի բռնություններից հետո սկզբում անհատական, իսկ հետո զանգվածային կար
գով ամբողջ նահանգում'հատկապես ծայրամասային գավառներում, ծայր են առնում սպա
նություններ ու կոտորածներ: Նորից գործի են անցնում քրդական ավազակախմբերը, որոնց 
ամեն տեսակ գործողությունները հովանավորում էին կառավարությունը եւ նրա տեղական 
պաշտոնյաները:

Օտարերկրյա պետությունների դիվանագիտական փաստաթղթերը (Բուլղարիա, Ռու
սաստան եւ այլն) ողողված են Վանի կոտորածներին վերաբերող նյութերով: Դրանցից մե
կում'Ռուսաստանի արտաքին գործերի նախարարությանն ուղղված Կովկասյան ճակատում 
ռուսական բանակի սպա Վ. Շչերբինի նամակում, մասնավորապես նշում է. «Չեմ ուզում այս
տեղ մանրամասն նկարագրել այն սարսափելի գազանությունների տեսարանները, որոնք 
թուրքական կառավարության ցուցումով կատարվել էին քրդերի եւ ասկյարների կողմից երկ
րամասի (խոսքը Վանի շրջանի մասին է - Ավ. Հ.) անպաշտպան բնակչության նկատմամբ:

10 Անդ:
11 Материалы Политархива МИД кайзеровской Германии, Ереван, 1995, с. 281.
12 Ռընէ Բինոն, Հայերու բնաջնջումը. Գերմանական մէթոտ. թրքական գործելակերպ, Կ.Պօլիս, 1919, էջ

21:
13 «Ռուսաստանի Արտաքին գործերի նախարարության փաստաթղթերը Հայոց 1915-1916 թթ. ցեղա

սպանության մասին», կազմող Արմեն Մարուքյան, °րեւան, 2001, էջ 20:

Հարկադրված էինք տեսնել կանանց, տղամարդկանց, երեխաների եւ ծերերի կտրված ձեռ
քերով, ոտքերով, հանված աչքերով դիակների կույտեր: Դա մի զարհուրելի տեսարան էր»14: 

Գերմանացի բողոքական քահանա Ֆիշերը պատմում է, որ «Վանի շրջանի որբանոցի մի 
խումբ հայ աղջիկների կախեցին ծառերից եւ սկսեցին քերթել գլուխների կաշին... Մի կնոջ 
նորածին երեխային կացնով մի քանի մասի բաժանեցին եւ մոր բերանը մտցնելով խեղդեցին: 
Որբանոցի մյուս աղջիկներին արատավորեցին եւ սպանեցին»15:

1914 թ. դեկտեմբերի սկզբից տարածվեցին չարագուշակ շշուկներ, որոնք արյունոտ գույ
ներով էին պատկերում Վասպուրականի հայության ողբերգական վիճակը:

Արտամետի մոտ դաժանաբար սպանվեց Ս.Վարդան գյուղի ուսուցիչ Արտաշեսը, Արճա- 
կի շրջանում' 4 հոգու հետ' Խաչիկ Նալբանդյանը, իսկ Շատախի Խումար գյուղում'ռես Պետ
րոսը եւ իր ընկերները16:

Բաշկալեի վերագրավման հաջորդ օրը թուրքական իշխանությունները ձերբակալեցին 
Վահան Ասլանյանին, Հակոբ Սաֆոյանին, ջոջաղա Թոսունյանին, Մինաս եւ Հաբեթ Սե- 
ֆերյաններին, Դավիթ Ալկաթյանին'թվով 11 հոգու եւ Վան տեղափոխելու պատրվակով, 
բոլորին կոտորեցին քաղաքի մերձակայքում17:

Համանման ոճիրներ տեղի ունեցան Կարճկանի, Ալջավազի եւ Բերկրիի շրջաններում: 
Մասնակի սպանություններին հետեւեցին խոշոր իրադարձությունները:

1914 թվականի նոյեմբեր-դեկտեմբերին թուրքական զորքերն ու քրդական հրոսակախմ
բերը, ոստիկանական ջոկատներն ու ամեն կարգի հանցագործ տարրեր ջարդեր կազմակեր
պեցին Աղբակի եւ Սարայի շրջանների հայաբնակ գյուղերում (Պազ, Արեգ (Արաք), Փիրս 
(Պիս), Ալալան, Ալազ (Ալոզ), Սորան, Ռալիմ, Ռասուլան, Ախոռիկ, Հասան-Թամրան, Թա- 
շօղլի, Խարաբասորիկ եւ այլն)18:

1914 թ. նոյեմբեր 26-ին չորեքշաբթի օրը, թալանվեց Պողազքեսենը, որտեղ կատարվե
ցին մի քանի տասնյակ սպանություններ' այդ թվում Կարապետ Սարգսյանը եւ Ավագի կինը' 
Լուսիկը: Թալանվեց գյուղի եկեղեցին եւ գյուղացիների ամբողջ ունեցվածքը, իսկ ողջ կորուս
տը կազմեց 4000 օսմանյան ոսկի, որի ցուցակը Ա. Վռամյանը ներկայացրեց կենտրոնական 
կառավարությանը եւ Վանի կուսակալությանը: Պարզվեց, որ դեպքերի չարագործներն էին' 
հաջի Քելեկը եւ Հավիստանի, Կալախի, Կարֆալանի եւ Րումօղլուի քուրդ ցեղապետերը19: 

Դեկտեմբերի առաջին շաբաթվա ընթացքում, երբ ռուսական զորամասերն արդեն նա
հանջել էին Աղբակից, թուրքական կանոնավոր զորամասերը' բաշիբոզուկ խուժանի հետ 
միասին հաշվեհարդար կատարեցին Հեքիարիի նախկին վիլայեթի կենտրոն Բաշկալեի, 
ապա Աղբակի շրջանի գյուղերի, Բարդուղիմեոս վանքի շրջակա բնակիչների նկատ-
մամբ20:

Երկու գավառների հայ եւ ասորի գյուղերը թալանվում ու այրվում են, իսկ բնակչությունը 
կոտորվում: Ռուսների նահանջից հետո թաբուր Աղա Ահմեդ բեկն իր 160 թուրք ժանդարմնե

14 «Հայերի ցեղասպանությունը Օսմանյան Թուրքիայում» (1915-1918 թթ.) օտարերկրյա պետությունների 
դիվանագիտական փաստաթղթերի վկայությունները», փաստաթղթերի ժողովածու, առաջին հատոր, 
Երեւան, 2011, էջ 19:

15 “Բշսէտօհշտ 2ейга1агсЫу”. ատէօոտօհշ АЫеПип§ II, МегвеЬшд. Кероййиг 89. 2.2.1. ճօա§1ւօհշտ Օշհշւաշտ 
2т1каЬшей, АЫеп -  №. 1340, В1. 192.

16 Տե՛՛ս Հ. Կոսոյեան, Վան-Քաղաքամիջի Ապրիլեան կռիվները, էջ 22:
17 Տե՛՛ս Հանռի Պառպի, Սարսափի երկրին մէջ. նահատակ Հայաստան, Կ.Պոլիս, 1919, էջ 10:
18 Տես ՀԱԱ, ֆ. 242, ց. 1, գ. 33, թ. 12:
19 Տե՛՛ս Ա-Դօ, Մեծ դէպքերը Վասպոտականում, Երեւան, 1917, էջ 116:
20 Տես ՀԱԱ, ֆ. 242, ց. 1, գ. 33, թ. 12:

րով ու Խանասորի 1897 թ. արշավանքի ժամանակ «սպանուած» մազրիկցի Շիկարի քուրդ 
ցեղապետ Շերեֆ բեկն իր 150 քուրդ համիդիեներով Բաշկալե քաղաքում ու շրջանի 8 գյու
ղերում ներխուժում են հայկական թաղերը, թալանում եւ հրդեհում տները եւ 10 տարեկանից 
բարձր բոլոր տղամարդկանց խժդժորեն կոտորում' որոշ վայրերում մինչեւ անգամ չխնայե
լով երեխաներին, որոնց դիակներն ընկած են թողնում փողոցներում21: Բախտի քմահաճույ
քին թողնելով անհաց եւ անօթեւան կանանց ու երեխաներին, գեղեցիկ աղջիկներին տանում 
են վան' Շամիրամի թուրքական թաղամասում վաճառելու կամ հյոտասիրության առարկա 
դարձնելու համար22:

Բաշկալեում ավելի քան 150 հոգի անմիջապես սրախողխող եղան, իսկ մյուսները տեղա
հանվում են հարավի լեռնային գավառները: 12 հայ երեւելիներ վան ճամփելու պատրվակով, 
սպանվեցին ճանապարհին23: Այդ ամենին աջակցում են տեղի հարուստ հրեաները, մասնա
վորապես' Նուրելկան հարուստ հրեան, որն անմիջապես մատնանշում է հայ երեւելիներին24: 

Նույն բախտին են արժանանում նաեւ հարեւան Պազ, Արեգ (Արաք), Փիրս (Պիս), Ալա- 
լան, Ալազ (Ալոզ), Սորան, Րասուլան, Ավագ գյուղերի 1600 հայերը (մի մասը նեստորական), 
որոնց հավաքելով դաշտում, բնաջնջում են25:

Արխիվային փաստաթղթերից մեկում կարդում ենք. «Աշնանը Սարայի եւ Բաշկալեի 
շրջանում գազանորեն սրի քաշվեց ամբողջ հայ բնակչությունը' մոտ 10 հազար մարդ: Հա
յերին կենդանի-կենդանի թաղում էին, այրում, խաչում»26: Բաշկալեում չմնաց եւ ոչ մի հայ
կական կանգուն գյուղ եւ ոչ մի հայ կենդանի շունչ, բացի 4000 «բախտաարնե^-ից, որոնք 
կորցնելով իրենց հարազատների մեծ մասին, զարհուրելի պայմաններում ապաստանեցին 
Այգեստանի փողոցներում եւ գետնահարկերում27:

1914 թ. դեկտեմբերի 15-ին (16-ին -ըստ Հ. Կոսոյանի, էջ 21) կառավարական գաղտնի 
հրամանով քրդական հրոսակները արշավում են Հազարեան գյուղի վրա, սպանում 7 տղա
մարդ, 1 կին, 2 աղջիկ, (12 հոգի- Կոսոյան, էջ 21) վիրավորում 1 կնոջ, թալանում 100 գլուխ 
խոշոր եղջերավոր անասուն, 5600 գլուխ ոչխար եւ ձի, մեծ քանակությամբ' 5900 գրիվ ցորեն, 
1600 լիտր (պաթման) յուղ, պանիր, ժաժիկ: 1600 կտոր անկողին, 1000 կտոր պղնձեղեն, 200 
լիտր բուրդ, 150 սնդուկ ապրանք, եկեղեցական իրեր եւ այլն28:

Կողոպտում են նաեւ եկեղեցու իրերը, իսկ սարսափահար գյուղացինեը փախչելով սահ- 
մանաներձ գյուղերը, ոչնչանում են: Տեղական հայ հոգեւորականները թեեւ բողոքում են կու
սակալ Տեւդեթին, բայց նա ուշադրություն չի դարձնում եւ հոգեւոր ղեկավարներին էլ իր ժո
ղովրդի հետ կոտորում: Հայ գյուղացիները ոչ միայն կոտորվում ու տեղահանվում են, այլեւ 
թալանվում ու զրկվում իրենց բնակության վայրերից: Այդ շրջանի տնաքանդ եղած հայերի մի 
մասը մի կերպ ապաստան է գտնում վանի Այգեստանում:

1914թ. դեկտեմբերի 20-ին թուրքական բանակի մի սպա'իրեն ուղեկցող ոստիկաններով,

21 Տե՛՛ս “Геноцид армян в Османской империи”, Сборник документов и материалов, под редакцией Проф. 
М.Г. Нерсисяна, Ереван, 1966, էջ 246:

22 Տե՛՛ս Օն. Մխիթարեան, վանի հերոսամարտը, Սոֆիա, 1930, էջ 14, նաեւ Ա. Դարբինյան, Հայ ազա
տագրական շարժման օրերէն, Ցուշեր 1890-էն 1940, երեւան, 2003, էջ 156:

23 Տե՛՛ս Հ. Կոսոյեան, վան-Քաղաքամիջի Ապրիլեան կռիւները, էջ 20:
24 Տե՛՛ս անդ:
25 Տե՛՛ս Հանռի Պառպի, Սարսափի երկրին մէջ. նահատակ Հայաստան, էջ 139:
26 Տես ՀԱԱ, ֆ. 121, ց. 1, գ. 3, թ. 1-31:
27 Տե՛՛ս Հ. Հարությունյան, վանի Ապրիլյան հերոսամարտը. «էջմիածին», 1965, թիվ Բ-Գ-Դ, էջ 143:
28 Տե՛՛ս Հանռի Պառպի, Սարսափի երկրին մէջ. նահատակ Հայաստան, էջ 143, նաեւ Ա-Դօ, Մեծ դէպքերը 

վասպուրականում, էջ 118:

մտնում է Սարայի Սաթմանիս(ց) գյուղը եւ կուսակալի անունից կարգադրում գյուղացի
ներին գաղթել գյուղից: 80 գեղջուկներ ճամփա են ելնում, մի կերպ հասնում են Գրեշ գյուղը: 
ճանապարհին 12 երեխա մահանում են ցրտից: Սաթմանսի գյուղացիներից 120 հոգու երեք 
օր պահում են գյուղի տներից մեկում, ուր 3 ժանդարմների եւ 3 քրդերի կողմից ենթարկվում են 
լլկման եւ տանջանքների ու ստիպում լքել գյուղը, որից հետո նրանք ապաստանում են Սա- 
լահանեում եւ նրա շրջակա'Զարանց, Սեւան եւ Ֆառուխ գյուղերում: ճանապարհին ցրտից եւ 
սովից մահանում են 8 տղամարդ եւ կին եւ 5 երեխա29 (ըստ Կոսոյանի' 15 հոգի):30 Հարուստ 
Սաթմանս գյուղը կողոպտվում է, քրդերն ու թուրքերը տանում են 2000 գլուխ արջառ, 200 գո
մեշ, 1000 գրիվ ալյուր, 500 չափ ցորեն, 8 սայլ, 20 արօր եւ գյուղի ամբողջ հարուստ պաշարը: 

Նրանք, ինչպես նաեւ Հյուսեին բեկի երկու որդիները' Թահարը եւ Մուստաֆան 1914 
թ. դեկտեմբերի 30-ին մասնակցեցին Սարայի 7 գյուղերի' Վերին եւ Ներքին Ախորիկի, 
Ավզարեկի, Հասան-Թամրանի, Տաղվերանի, Թաշ-օղլուի եւ Սալուխանի հայ բնակ
չության կոտորածին:31

Սարայի հայերի կոտորածները սկսում են Ախոռիկ հայկական գյուղի ջարդերով:
1914 թ. դեկտեմբերի 30-ին Սարայի ժանդարմները' Ռասիմ էֆենդիի, Աբդուլ-Գատերի 

(ըստ Հանռի Պառպիի' Աբդուլ Գատերի թիկնապահը)32, Յավեր Յոմերի, Ռասիմ էֆենդիի 
առաջնորդությամբ գնում են Ախոռիկ եւ հրամայում տեղի հայերին հավաքվել Սարայ գնալու 
եւ տեղի քանդված զորանոցները վերաշինելու համար:

Ժանդարմները նախապես տղամարդկանց առանձնացնելով մի քանի տների մեջ եւ 
խմբերից առանձնացնելով 28 երիտասարդներին, քրդերով շրջապատված հանում են գյուղից 
եւ Ավզարիկ չհասած բոլորին գնդակահարում են: Ըստ Հանրի Բարպիի այն «կ՜՚ապացուցանէ 
նախապատրաստուած դաւադրութիւն մը»33: Ոճիրը տեղի է ունենում Յավեր Յոմերի ներկա
յությամբ եւ Հյուսեին բեյի երկու տղաների'Թահար եւ Մուստաֆա բեկերի, Մահմեդ Ալիի եւ 
իր որդու մասնակցությամբ: Մինչ Յավերը, ժանդարմները եւ քուրդ աղաները հյուրընկալվել 
էին Ավզարիկի Սուլթան աղայի տանը, քրդերը հետ են վերադառնում Ավզարիկ եւս 4 երի
տասարդների սպանելուց հետո, մնացած 14 հոգուն տեղափոխում են Սարայ, ապա Խոշաբ 
եւ Վան, որոնք էլ իրենց մեկամսյա դեգերումները պատմում են բոլորին:

Դեպքերից 7 օր հետո Ախոռիկի հայ կանայք գալիս եւ իրենց գերեզմանատուն են տեղա
փոխում դիակները:

Սարայի գայմագամը մեղադրում է քրդերին դիակները թաղելու համար, ասելով. «Մեր 
զինուորները, առանց դամբանի կը մնան, գայլերը եւ շուները կըյօշոտեն զանոնք. ինչո՞ւ հա
մար դուք այս կեավուրներուն կը թողուք որ իրենց մեռելները թաղեն»:34 Որից հետո նա կար
գադրում է Մխիթար եւ Բաղդո անունով ծերունիներին դիակները հանեն գերեզմաններից եւ 
տեղափոխեն դաշտ:

Ընդհանուր առմամբ Ախոռիկի նյութական վնասը կազմում է 10000 օսմ. ոսկի, որի մեծ 
մասը յուրացնում են քրդերը, իսկ փոքր մասը վերցնում են ոստիկանները'որպես պատերազ
մական տուրք:35

29 Տե՛՛ս Ա-Դօ, Մեծ դէպքերը Վասպուրականում, էջ 118:
30 Տե՛՛ս Հ. Կոսոյեան, Վան-Քաղաքամիջի Ապրիլեան կռիւները, էջ 21:
31 Տես ՀԱԱ, ֆ. 121, ց. 1, գ. 3, թ. 26-27:
32 Տե՛՛ս Հանռի Պառպի, Սարսափի երկրին մէջ. նահատակ Հայաստան, էջ 140:
33 Անդ:
34 Հանռի Պառպի, Սարսափի երկրին մէջ. նահատակ Հայաստան, էջ 141:
35 Տե՛՛ս Ա-Դօ, Մեծ դէպքերը Վասպուրականում, էջ 117:

Ռուսական առաջխաղացումով Սարայի քուրդ աշիրեթապետները' Մուկուրցի Սադիմ 
բեկը, Թակուրցի Հյուսեին եւ Մլանցի Մեհմեդ բեկերը, որոնք անձնատուր էին եղել ռուսներին, 
նահանջից հետո, կրկին փախան եւ միացան թուրքերին: Քաջալերված իրենց գործողություն
ներից եւ թուրքական կառավարությունից, նրանք իրենց հարվածները ուղղեցին հայկական 
գյուղերի վրա:36

Նույն օրը' դեկտեմբերի 30-ին, ոստիկանները քրդերի առաջնորդությամբ մտնում են Հա- 
սան-Թամրան գյուղը եւ կոտորում 10 տուն (100-ից ավելի) անզեն եւ անմեղ տղամարդ
կանց, կանանց ու երեխաներին: Կոտորածները երբեմն կրում էին վայրագ բնույթ, երեխանե
րին խլում են «իրենց մայրերուն գիրկերէն, գետին կը նետեն ու յետոյ անոնց փոքրիկ բերնին 
մէջ փայտի կտորներ խոթելով' կը սպանեն»:37

Այնուհետեւ, 1914 թ. դեկտեմբերի 30-ին սրի են քաշում Թաշ օղլուի 2 տուն (10 անզեն 
եւ անմեղ հայերին)' չխնայելով կանանց եւ երեխաներին: Սարայ տանելու պատրվակով 7 
հոգու գյուղից հանում են եւ գնդակահարում: Փրկվում են 6 հոգի, սակայն 2-ը ձերբակալվում 
են եւ սպանվում:38 Թաշ Օղլոլից փրկվում է միայն Սիմոն անունով մի մարդ եւ իր կինը:39 
Նույն բախտին են արժանանում նաեւ Գաոա-Ձոոիկ գյուղի 10 ընտանիքներըմոտ 100 հո
գի: Ազատվում են միայն երկու գեղեցիկ կանայք, որոնք էլ քրդերի կողմից առեւանգվում են:40 

Հանրի Բարբին լրացնելով վայրագությունների ցուցակը, հիշատակում է այդ գյուղերից 
մեկի երիտասարդ քահանա տեր Վարդանի սպանությունը:Քրդերը նախ կտրում են նրա 
ականջները, հետո քիթը, հանում աչքերը, իսկ վերջում սպանում: Դեռ ավելին, քահանայի 
կնոջն էլ բռնությամբ ամուսնացնում են Հուսեին բեյի խոլամ (սպասավոր) Մեհմեդի հետ41: 

Գայմագամը հրամայում է այս երեք գյուղերի կանանց, անկել տղամարդկանց եւ երեխա
ներին ձյան միջով ճամփա ելնել դեպի պարսկական սահմանագլուխ' ստիպելով «ջանացէք 
երթալ միանալ Ռուսերուն քով ապաստանած ձեր ամուսիններուն»:42 Չկարողանալով ապաս
տանել Ինկիճ եւ Թարղան գյուղերում, արդյունքում նրանց մեծ մասը մահանում է ճանապար
հին' ձյան մեջ: Միայն 70 հոգու է հաջողվում մեծ դժվարությամբ հասնել Սալմաստ:

Հայերի բնաջնջումից եւ տեղահանությունից հետո քրդերն իրար մեջ են բաժանում 10000 
օսմանյան ոսկի արժողությամբ գյուղի անասունները, ուտելիքը եւ ունեցվածքը:43

Հայ գյուղերի բախտին արժանացան նաեւ Խաոաբասոոիկ գյուղում բնակվող 10 տուն 
ասորիները, որոնց տղամարդիկ կոտորվեցին, իսկ կանայք եւ աղջիկները առեւանգվեցին 
քրդերի կողմից: Ազատվեցին միայն 2 տուն իրենց կանանցով ու երեխաներով:

Սարայի գայմագամի հրամանով Ախոռիկի Հյուսեին բեյի եւ Մոլլա Սայիդի (Սադիմ) 
օգնությամբ ոստիկանները 1915 թ. հունվարի 14-ին գնում են Ավզաոիկ գյուղը եւ մի քանի 
տասնյակ (9) հայ շալակավորներ (բեռնակիրներ) կենտրոնացնում ռեսի տանը, որ ամանով

36 Տե՛՛ս Հ. Կոսոյեան, Վան-Քաղաքամիջի Ապրիլեան կռիւները, էջ 20:
37 Տե՛՛ս Հանռի Պառպի, Սարսափի երկրին մէջ. նահատակ Հայաստան, էջ 142, նաեւ «Հայրենիք», Բոս

տոն, 1924, ապրիլ, թիվ 6, էջ 95, նաեւ Օն. Մխիթարեան, Վանի հերոսամարտը, էջ 20, նաեւ Վեր. Աոսեն Ա. 
Կէօոկիզյան, Վասպուրականի հերոսամարտը, 1915 ապրիլ 7-1915 մայիս 7, Պէյրութ, 1965, էջ 50:

38 Տե՛՛ս Ա-Դօ, Մեծ Դէպքերը Վասպուրականում, էջ 117:
39 Տե՛՛ս Հանռի Պառպի, Սարսափի երկրին մէջ. նահատակ Հայաստան, էջ 141:
40 Տե՛՛ս Վեո- Աոսէն Ա. Կէօոկիզյեան, Վասպուրականի հերոսամարտը, 1915 ապրիլ 7-1915 մայիս 7, էջ 

50:
41 Տե՛՛ս Հանռի Պառպի, Սարսափի երկրին մէջ. նահատակ Հայաստան, էջ 142, նաեւ «Հայրենիք», Բոս

տոն, 1924, ապրիլ, թիվ 6, էջ 93:
42 Տե՛՛ս Հանռի Պառպի, Սարսափի երկրին մէջ. նահատակ Հայաստան, էջ 142:
43 Տե՛՛ս անդ:

յուղ տանեն Սարայ: Գյուղից դուրս գալուց հետո սպանում են նախ շալակավորներից երկու
սին' Ասպատոտ Խլոյանին եւ վարդան Մինասյանին, ապա բոլորին, իսկ հետո էլ գյուղացի
ներին, որոնք մնացել էին գյուղում:44 Այնուհետեւ, թալանում եւ առեւանգում են գյուղի ունեց
վածքը, բռնաբարում կանանց եւ մի քանի ժամվա մեջ կոտորում են 43 տղամարդու եւ 64 կա
նանց (ըստ Օն. Մխիթարյանի'63)45 ու երեխաների: Փրկվում են 21 տղամարդ եւ 4 կին, որոնք 
կտրելով Կարա-Դերեն' ապաստանում են Պարսկաստանի Սալմաստի շրջանի Շեմսեդդին 
գյուղում:46 Ճանապարհին ոմանք առեւանգվում են եւ բռնի մահմեդականացվում:

Ավզարիկում քրդերը սպանում են նույնիսկ կանանց եւ երեխաներին: Առհասարակ կա
նանց չէին կոտորում, բայց այս գյուղում բարբարոսություն է կատարվում: Ավզարիկ գյուղի 
պառավ կանայք թաղում են իրենց հարազատների դիակները, բայց Սարայի գայմագամը 
կարգադրվում է 2 հայ ծերունիների դիակները հանել փոսերից եւ թողնել անթաղ' սոված 
գայլերին ու շներին կերակրելու համար47:

«Դժբախտ հայ կայանք, իմանալով իրենց ամուսիններու եւ սիրելիներու կոտորածը, կը 
փութան դիակները գտնել: Ականատես կանայք, որոնք վերջէն քաղաք եկան, կը պատմէին, 
թէ ինչպէս իրենք սառած հողը չանգռոտելով թաղել կուզէին, բայց այդ ալ արգիլուեցաւ 
ի րենց»48:

Ազատվում են միայն 4 կին եւ 21 տղամարդ, որոնք մի կերպ, ցրտի ծանր պայմաննե
րում կտրելով Կարա-Դերեն փախչում են Պարսկաստան: Ճանապարհին նրանցից ոմանք 
առեւանգվում են եւ բռնի մահմեդակացվում եւ միայն մի քանի հոգու է հաջողվում ապաստա
նել Սալմաստում:

Թեեւ տեղական հոգեւորականները եւ Հայոց առաջնորդարանը, Օսմանյան խորհրդա
րանի պատգամավոր Ա. վռամյանը եւ Սարայի շրջանի գյուղացիությունը Ավզարակի ոճ
րագործության առթիվ քանիցս բողոքում են վանի նահանգապետի փոխանորդ Շերիֆ բե
յին' հանցավորներին պատժելու համար, սակայն լսող չկար, իսկ կուսակալի փոխանորդը 
բավականացավ խուսափողական պատասխաններ տալով: Դեռ ավելին, նա հայտարարեց, 
որ ինքը չի հավատում, որ եղածը հետեւանք է միայն ռուսական բանակի նահանջի, որ Սա
րայի գայմագամը բոլորովին անտեղյակ է այդ ամենից:49 «Թէեւ կառավարութիւնը սկզբում 
ամեն ինչ կծածկէր, նոյնիսկ կհերքէր,- գրում է ժամանակակիցը,- բայց աղետի ահռելի ման- 
րամասնութիւնները ժողովրդի մէջ սկսան շրջան առնել: Հետզհետէ քաղաք (վան) թափուե
ցան արնէ եւ հուրէ ճողոպրածները' իբրեւ փախստական, որոնք արիւնոտ իրականութիւնը 
կներկայացնէին արդէն: վանի առաջնորդարանը այդ առիթով երբ փութաց պաշտօնական 
բացատրութիւն խնդրել կառավարութենէն, միեւնոյն ատեն պատուիրակութիւն մը ղրկել 
քննութեան, ձգձգուեցաւ եւ մերժոքւեցաւ»:50 Եւ այդ ամենը հասկանալի էր, որովհետեւ թուրք 
ղեկավարներն էին կազմակերպում եւ հրահանգավորում հայերի կոտորածներն ու տեղահա
նությունները:

Այդ նույն ձեւով, ծավալով եւ մեթոդներով թուրքերը կոտորում ու թալանում են նաեւ Սա
րայի շրջանի մյուս գյուղերի հայերին:

44 Տե՛՛ս Ա-Դօ, Մեծ Դէպքերը վասպուրականում, էջ 119, նաեւ «Հայրենիք», Բոստոն, 1924, ապրիլ, թիվ 6, 
էջ 93:

45 Տե՛՛ս Օն. Մխիթարեան, վանի հերոսամարտը, էջ 19:
46 Տե՛՛ս Հանռի Պառպի, Սարսափի երկրին մէջ. նահատակ Հայաստան, էջ 144:
47 Տե՛՛ս անդ, էջ 141:
48 Տե՛՛ս Հ. Կոսոյեան, վան-Քաղաքամիջի Ապրիլեան կռիւները, էջ 21:
49 Տե՛՛ս Օն. Մխիթարեան, վանի հերոսամարտը, էջ 20:
50 ՀԱԱ, ֆ. 242, գ. 29, թ. 7:

Ավզարիկի նման ոստիկանները մտնում են Աղզտիկ գյուղը եւ պահանջում, որ բոլոր 
տղամարդիկ դուրս գան գյուղից ու գնան Սարայ, ուր պիտի աշխատեին թուրքական մի 
զորանոցի շինության վրա: Դրանից մի օր առաջ Հյուսեին բեյի որդի' Թահարի կողմից, բռնի 
հավաքել էին Աղզտիկի հարեւան բոլոր գյուղերի տղամարդկանց ու կենտրոնացրել էին մի 
ձորում: Ոստիկանները, երիտասարդ տղամարդկանց' քրդերի ղեկավարությամբ, ճամփա 
են դնում դեպի Սարայ եւ մի քանի ժամ անց բոլորին գնդակահարում: Ապա քրդերը ետ են 
դառնում, մտնում հայկական գյուղերը եւ սկսում թալանել ու կողոպտել, սպանել գյուղերում 
մնացած ծերերին, երեխաներին, կանանց եւ հիվանդներին:51

Սակայն, Վանի կուսակալության փոխանորդ Մեհմեդ Շերիֆ բեյը հայտարարեց, թե կա
ռավարությունն անզոր է պատժելու հանցագործներին երկու պատճառով' ա) կոտորածների 
հեղինակ քրդերը պետք է օգտագործվեն Իրանի պատերազմի համար եւ բ) կողոպտիչները 
նույնքան ծանր վիճակի մեջ են, որքան կողոպտվածները: Ըստ էության կառավարությունը 
զգուշանում էր նրանց հրահրել իր դեմ:52

1914 թ. նոյեմբեր-դեկտեմբեր ամիսներին խռովահույզ եւ անհանգիստ վիճակ էին ապրում 
ոչ միայն Սարայի հայերը, այլեւ Վասպուրականի հայաբնակ գրեթե բոլոր գավառները: Այդ 
դեպքերի մասին նույնիսկ տեղեկություններ է տալիս Վանի երիտասարդության հրատարա
կած «Տեղեկատու թերթ»-ը (1915 թ. փետրվար), իսկ Սարայի ու Հայոց ձորի բոլոր դեպքերն 
արձանագրվում են Հանրի Բարբիի «Սարսափի երկրին մէջ» աշխատության մեջ: Միաժա
մանակ այդ տեղեկությունները Հանրի Բարբիին հաղորդում է Վանի իտալական փոխհյու
պատոս Սպորտոնին:53

Նույնպիսի դեպքեր կատարվում էին նաեւ Շատախում:
Վան քաղաքից ոչ հեռու Վարագա լեռան լանջերին անհատ չարագործներ սպանում են 

մի հայ եւ երկու քուրդ. հավանաբար կողոպուտի ենթարկված հայ գյուղացին դիմել էր ինք
նապաշտպանության: Շատերը պնդում էին, որ այն կառավարության սովորական մի խաղ 
էր, որպեսզի նոր ոճիրներ գործելու հիմքեր ունենար:54

Ոստիկաններն այդ դիակներն առիթ բռնելով խուզարկում են Վարագա վանքը, սակայն 
ոչ մի բան չգտնելով, ձերբակալում են վանքի հոտաղներին ու ծառայողներին եւ սպառնում 
այրել վանքը: Արամի եւ Ա. Վռամյանի դիմումներից հետո կառավարությունը թեեւ մի պահ 
երեւութական խաղաղություն պահպանեց, սակայն դրանից հետո, մի քանի շաբաթ անց վայ
րագ միլիսներն (քաղաքապահ զորք) երեք օր ու գիշեր խուզարկում են Վարագա վանքի մոտ 
գտնվող Շուշանց գյուղը, ուր նույնպես ոչինչ չեն գտնում, բայց գյուղի աչքի ընկնող մարդ
կանց ձերբակալում, տանում են Վան, բանտարկում եւ այնքան ծեծում ու գանահարում, որ 
մեկը մահանում է բանտում: Չկարողանալով կասեցնել բռնագրավումը եւ սանձել ոստիկան
ների հրապարակային բռնությունները, գյուղի բնակչությունը, թողած ամեն ինչ, ահ ու սար
սափով լցվեց քաղաք: Այնուհետեւ միլիսները կողոպտում են գյուղը եւ անասունները քաղաք 
տանելով վաճառում: °րեք օրից հետո միլիսները դուրս են գալիս գյուղից, եւ գյուղացիները 
վերադառնում են ավերակ գյուղ եւ նստում մոխիրների վրա:

Հակառակ այս բոլորին, երբ կուսակալ Տեւդեթը ճակատից վերադարձավ իր օգնական 
զորքով եւ որոշ հրահանգներով, ժողովրդի մեջ տրամադրություն կար համաձայնության եզ
րեր գտնել: Այդ մասին Ա. °կարյանը հիշում է. «Հայ ժողովուրդը, ողոքելու նպատակաւ այս

51 Տե՛՛ս «Հայրենիք», Բոստոն, 1924, ապրիլ, թիվ 6, էջ 94:
52 Տես ՀԱԱ, ֆ. 242, ց. 1, գ. 33, թ. 14:
53 Տե՛՛ս Արսէն Կէօրկիզյեան, Վասպուրականի հերոսամարտը, 1915 ապրիլ 7-1915 մայիս 7, էջ 48:
54 Տե՛՛ս «Հայրենիք», Բոստոն, 1924 ապրիլ, թիվ 6, էջ 92:

հրէշը, փառաւոր ընդունելութիւն մը սարքեց ի պատիւ իրեն, մեծ բազմութեամբ մը դիմաւորեց 
զինքը մերձակայ' Կուռուպաշ գիւղին մէջ. քանի մը ոչխարներ մորթուեցան իր ձիուն ոտքե- 
րուն տակ. ճէվտէթ, առերեսս, ինքզինքը գոհ եւ ուրախ կը ցուցնէր...»:55 

Սակայն արդեն ուշ էր:
Ըստ Հ. Մորգենթաուի56 եւ Ռուսաստանի Պետական դումայի պատգամավոր Մ. Պապա- 

ջանյանի վկայության Վանի շրջանում արդեն բնաջնջվել էր ավելի քան 10հազ. մարդ:57 Իսկ 
Վանի իտալացի հյուպատոս Սպորտոնի հաշվումներով, որի հաղորդած տեղեկությունները 
պահպանվել են Հ. Բարբիի աշխատության մեջ, Վանի 1915 թ. դեպքերից (խոսքը Վանի 1915 
թ. Ապրիլյան հերոսամարտի մասին է - Ավ. Հ.) շատ առաջ գյուղական շրջաններում թուրքերն 
արդեն 16 հազար մարդ էին կոտորել:58 15 հազար մարդ էլ դարձավ փախստական եւ ապաս
տանեց Այգեստանում:59

Հայ մեծանուն գրողներ Հ. Թումանյանն ու Ա. Շիրվանզադեն այցելելով Արեւմտյան Հա
յաստան, տեսան այդ գյուղերի միայն ավերակները եւ թուրքական բարբարոսության չա
րաշուք եւ սահմռկեցուցիչ հետեւանքները: Ա. Շիրվանզադեն իր «Պատերազմի վայրերում» 
ակնարկում բերում է ականատեսի հետեւյալ վկայությունը Մոլլա-Սուլեյմանի վերաբերյալ. 
«Առաջին օրը մեր կազակները արյունաշաղախ փողոցներում ժողովեցին տասնյոթ ծերերի, 
տասնինն կանանց եւ քսանհինգ երեխաների դիակներ: Եվ ինչ դրության մեջ, Աստված իմ: 
Անարգված, հոշոտված, պղծված: Այստեղ գլուխներ, այնտեղ ոտքեր ու ձեռքեր: Այստեղ կա
նանց ծծեր, այնտեղ նրանց մարմինները: Ծերերի աչքերը դուրս բերված: Մանուկների բա
զուկները կտրտված, երեւի, մայրերի փեշերից պոկելու համար:

Եւ պետք է տեսնեիք, ինչպես էին լալիս մեր կազակները, արցունքները սրբելով իրենց 
թեւերով: Մարդիկ, որոնց զգացմունքները բովվել են արյան եւ կրակի մեջ, փափկել էին ինչ
պես երեխաներ:

Ինչ վերաբերվում է ինձ, չկարողացա կրել տեսարանի կսկիծը եւ հեռացա:
Զեթկան չկարողացա մտնել: Արդեն տեսածս բավական էր, որպեսզի հավիտյան չմոռա

նամ: Բայց ընկերս պատմեց, որ նույնն է եղել եւ այնտեղ»:60
Հ. Թումանյանը այդ ու նման բազմաթիվ փաստերի հիման վրա «Տաճկահայաստանն» 

անվանեց «ավերակների ու դիակների աշխարհ», որտեղ բարբարոս թուրքերն ու քրդերը 
սոսկ չեն սպանել ու կողոպտել մարդկանց, այլեւ գազանային զվարճություններ են հորինել: 
«Որտեղ հասցրել են կոտորել են հայերին,- գրում է Հ. Թումանյանը իր հուշերում,- գլխավո
րապես տղամարդկանց, ու հետները տարել են գեղեցիկ կանանց, եւ եթե ժամանակ են ունե
ցել, ռուսական բանակի եւ հայ կամավորների սարսափը շատ չի մոտ եղել, բարբարոսական 
զվարճություններ են հորինել. Երեխաների ճակատներին մեխ են զարկել, խաչել են, կենդանի 
մարդկանց զանազան մասերը կտրատել են, զանազան կերպ դասավորել, խաղեր են արել' 
մինչեւ կեսը դրել են պղնձի մեջ ու կեսից ներքեւ եփել, որ մյուս կեսը' կենդանի տեսնի ու 
զգա...: Շիկացած երկաթներով կտրել են մարմնի զանազան տեղերը եւ կրակի վրա խորովել,

55 «Տուշեր Արմենակ Եկարեանի», էջ 184:
56Տես «Ամերիկեան դեսպան Մր. Մօրկընթաուի Յիշատակները եւ հայկական Եղեռնին գաղտնիքները», 

էջ 247:
57 Տես “ Геноцид армян: ответственность Турции и обязательства мирового сообщества”, документы 

и комментарии, том 1, Составитель, ответственный редактор, автор предисловия и комментария доктор 
юридических наук, профессор Ю. Г. Барсегов, М., 2002, էջ 251:

58 Տե՛՛ս Հանռի Պառպի, Սարսափի երկրին մէջ. նահատակ Հայաստան, էջ 79:
59 Տե՛՛ս Օն. Մխիթաոեան, Վանի հերոսամարտը, էջ 24-25:
60 Տե՛՛ս Շիովանզադե, Երկերի ժողովածու, հ. 9, Երեւան, 1961, էջ 174:

կենդա՜նի խորովել են: Ծնողների առաջ երեխաներին են կոտորել, երեխաների առաջ ծնող-
նե րին»61:

վանի կուսակալին իրավունք էր վերապահված հետապնդել ու կոտորել նաեւ վանից ու
րիշ վայրեր փախած հայերին: Հաստատված է, որ Տեւդեթ փաշան 1915 թ. հունիսի վերջերին 
վանը ռուսներին թողնելուց հետո վանից հետ վերադառնալու ժամանակ ոչնչացնում է նաեւ 
Բիթլիսի հայ բնակչությանը62, իսկ մնացածներին' 9000 կանանց ու երեխաներին, տեղահա
նում, իսկ ապա ջրախեղդ անում Տիգրիսում'դրանով վերջակետ դնելով Մուստաֆա Աբդուլ- 
հալիգ բեյի կատարած սեւ գործին: Ապա նա ղեկավարում է հուլիսի 11-ին սկսած Մուշի կո
տորածը, որի արդյունքում քաղաքի 15000 հայերից մնացին ընդամենր 200-ը: Հայկական 
գյուղերով բնակեցված Մշո դաշտի 59000 բնակիչներից միայն 9000-ին հաջողվեց փախչել 
Սասունի լեռները63:

Այդ առիթով որպես վկայություն կարելի է բերել նաեւ Բիթլիսի կուսակալի մի պատաս
խանը, որը նա տվել է հայերին' նրանց բողոքի կապակցությամբ. «Կայսերական իրադէով 
(պա իրադիէ սենիէ) առայժմ վանի վիլայէթին կվերաբերի այդ կարգադրութիւնը եւ վանի 
շրջանի ժանդարմներն իրաւունք ունեն հետապնդել ու գտնել իրենց գաւառի հայերը իբրեւ 
հան ցա ւո րի եւ պատ ժել»64:

վանից եկած մահմեդական վերաբնակիչների եւ ժանդարմական գնդերի օգնությամբ 
իրագործվեց հայկական այլ գավառների ու բնակավայրերի'Բաղեշի, Մուշի, Սղերդի, Դիար- 
բեքիրի վիլայեթների հայերի կոտորածը: Բեհաէդդին Շաքիր բեյը էրզրումից Անթալիայի 
մութասարիֆին ուղղված իր ծածկագիր հեռագրում կխոստովաներ, որ «էրզրումի, վանի, 
Բիթլիսի, Դիարբեքիրի, Սիվասի, Տրապիզոնի շրջաններում ո՜չ մի հայ չի մնացել, բոլորը 
արտաքսվել են Մոսուլի եւ [Տեր]-Զորի կողմերը: Իսկ դուք ի՞նչ եք անում Անթալիայում»65: 

Մուշի կոտորածին մեծ դերակատարում ունեցան վանից բերված ժանդարմական գնդե
րը' Քյազիմ բեյի հրամանատարությամբ66: Նրանց մեջ երիտթուրքերն ատելություն էին սեր
մանել դեպի հայերը եւ կոչ էին անում ոչնչացնել նրանց' ամբողջ ունեցվածքին տիրանալու 
նպատակով: Ականատեսի խոսքերով «կառավարությունն ամբողջ մի բանակ էր ստեղծել, 
որը կազմված էր ամենադաժան մարդասպաններից... Սրանց կանգնեցրել էին բոլոր ճանա
պարհների վրա' հայերի փախուստը խանգարելու համար: Նրանց զինել էին եւ հանձնարա- 
րել թալանելու բոլոր քրիստոնյաներին»67:

Ուրեմն, նույնիսկ թուրքական նահանգապետը պաշտոնապես հաստատում է, որ հայերի 
ջարդերը կազմակերպված էին օսմանյան կառավարության հրամանով, եւ այն տարածվեց 
նաեւ մյուս վիլայեթների վրա:

Նշանակվելով Ադանայի նահանգապետ' Տեւդեթն այնտեղ մեկնելու ճանապարհին 
1916 թ. փետրվարին ժամանում է Ռաս-ուլ-Այն, որտեղ կազմակերպում է եւ անմիջական

61 Հովհաննես Թումանյան, Երկերի ժողովածու, հ. 6, Երեւան, 1959, էջ 212-213:
62 Տե՛՛ս «Գերմանիան եւ Հայաստանը 1914-1918». դիվանագիտական փաստաթղթերի ժողովածու, հատոր 

II, հրատարակությունը եւ ներածությունը' Դոկտոր Յոհաննես Լեփսիուսի, Երեւան, 2008, էջ 35:
63 Տե՛՛ս անդ եւ № 309 փաստաթուղթ, էջ 301:
64 Ա-Դօ, Մեծ դէպքերը վասպուրականում, էջ 190:
65 Զաւէն արքեպիսկոպոս, Պատրիարքական յուշերս, Գահիրէ, 1917, էջ 318:
66 Տես “ Геноцид армян в Османской империи”, Сборник документов и материалов, под редакцией Проф. 

М.Г. Нерсисяна, էջ 298, 368, նաեւ Պատմության ինստիտուտի արխիվ, ֆ. 1, ց. 1, գ. 226, թ. 1-6, նաեւ Մ. 
Ъերսիսյան, Նյութեր հայկական կոտորածների մասին. ՊԲՀ, 1965, թիվ 1, էջ 95:

67 ° .  Սարգսյան, Թուրքիան եւ նրա նվաճողական քաղաքականությունը Անդրկովկասում 1914-1918, Երե
ւան, 1964, էջ 247:

մասնակից է դառնում այնտեղ կուտակված մոտ 50000 աքսորված հայերի կոտորածին68: 
Այսպիսով, 1895-1896 թթ. մեծ դեպքերից մոտ 20 տարի անց' 1914 թ. վերջերին եւ 1915 

թ. սկզբներին Վասպուրականի հայությունը կրկին անգամ կանգնում է ֆիզիկական բնաջնջ
ման վտանգի առաջ: 1914թ. նոյեմբեր-դեկտեմբեր ամիսներին Վասպուրականի գավառնե
րում իրագործվում է մի կողմից հայ զինվորների զինաթափումն ու ջարդը, իսկ մյուս կողմից 
հայերի տեղահանություններն ու զանգվածային կոտորածները:

Թուրք կառավարության դավադիր ու ոճրապարտ դիտավորությունը կարմիր թելի պես 
պտույտ էր գալիս Վասպուրականի բոլոր մասերում:

Իրականացված Աղբակի եւ Սարայի հայկական գյուղերի կոտորածներն ու տեղահա
նությունները, որոնք ծրագրվել էին թուրքական պետական գործակալների ձեռքով եւ գոր
ծադրվել գրեթե միաժամանակ, կասկածի տեղիք չէին թղնում, որ Վասպուրականի հայութ
յան գլխին կախվել էր ֆիզիկական անողոք բնաջնջման սպառնալիք, որն աննախընթաց 
երեւույթ չէր Վասպուրականի հայության համար, քանի որ նա 1895-96-ին արդեն ճաշակել 
էր թուրքական տմարդի եւ հայասպան քաղաքականության չարիքները: Հակառակ վասպու- 
րականցիների խաղաղասիրական տրամադրություններին եւ թուրքական կառավարության 
նկատմամբ ունեցած հավատքին, կոտորածի մղձավանջը գործադրված իրողություն էր, իսկ 
«ծրագրուած եւ յաջողութեամբ գործադրուած բոլոր դէպքերը կը մնային իբրեւ անխորտակե
լի յուշարձաններ'հակահայ ու հակամարդկային եղեռնի մը»69:

Ստեղծվել էր անելանելի եւ ահավոր կացություն: Տեղական իշխանությունները փոխա
նակ կանխելու ստեղծված իրավիճակը, գաղտնի դավադրություն էին կազմակերպում եւ 
ամեն ինչ անում ոճրի հետքերը ծածկելու համար: Չնայած Վանի առաջնորդը կառավարութ
յան ուշադրությունը հրավիրեց կոտորածների վրա, սակայն գրաքննությունը փակել էր բողո
քի բոլոր ճանապարները: Հնարավորություն չկար նույնիսկ Կ.Պոլսի հետ հաղորդակցվելու: 

Այս ամենը պատասխանն էր անգնահատելի այն զոհաբերության, որ հանձն առավ Թուր
քիայի պետական շահերին հավատարիմ արեւմտահայությունը'տրամադրելով զինվոր, հաց 
եւ դրամ:

68 Տե՛՛ս «Հայերի ցեղասպանությունը Օսմանյան կայսրությունում», փաստաթղթերի եւ նյութերի ժողովածու 
Մ.Գ.Ներսիսյանի խմբագրությամբ, °րեւան, 1991, էջ 569-570:

69 «Հայրենիք», Բոստոն, 1924 ապրիլ, թիվ 6, էջ 93, նաեւ Օն. Մխիթարեան, Վանի հերոսամարտը, էջ 
24:


